ԱՄՓՈՓԱԹԵՐԹ  

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ 2023 ԹՎԱԿԱՆԻ ԱՊՐԻԼԻ 27-ԻՆ ԲՐՅՈՒՍԵԼՈՒՄ ԵՎ 2023 ԹՎԱԿԱՆԻ ՕԳՈՍՏՈՍԻ 1-ԻՆ ԵՐԵՎԱՆՈՒՄ ՍՏՈՐԱԳՐՎԱԾ ՀԱՅԱՍՏԱՆՈՒՄ ԵՄ ԱՋԱԿՑՈՒԹՅՈՒՆԸ ԿՐԹՈՒԹՅԱՆԸ ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ»  ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	07.08.2023թ.

	
	№ 1111/40880-23

	Հայաստանի Հանրապետության և Եվրոպական հանձնաժողովի միջև Հայաստանում ԵՄ աջակցությունը կրթությանը ֆինանսավորման համաձայնագիրը (այսուհետ՝ Համաձայնագիր) ստորագրվել է 2023 թվականի ապրիլի 27-ին Բրյուսելում և 2023 թվականի օգոստոսի 1-ին Երևանում:

Եվրոպական միությունը Հայաստանին տրամադրում է դրամաշնորհային հիմունքներով բյուջետային աջակցություն՝ 29 300 000 եվրո ծավալով՝ հետևյալ գործողության մասով. «Հայաստանում ԵՄ աջակցությունը կրթությանը»: 

Սույն գործողությունը ֆինանսավորվում է ԵՄ բյուջեից՝ հետևյալ հիմնական ակտին համապատասխան. «Հարևանության, զարգացման և միջազգային համագործակցության գործիք՝ Գլոբալ Եվրոպա»։

Համաձայնագիրն ուժի մեջ է մտնում այն օրը, երբ Հանձնաժողովը Գործընկերոջ կողմից ստանում է Համաձայնագիրն ուժի մեջ մտնելու համար անհրաժեշտ ներքին ընթացակարգերի կատարումը Գործընկերոջ կողմից հաստատելու մասին ծանուցում։ Հանձնաժողովը Գործընկերոջը տեղեկացնում է այդ ծանուցումն ստանալու ամսաթվի վերաբերյալ: Համաձայնագիրն ուժի մեջ չի մտնում, եթե մինչև 2023 թվականի դեկտեմբերի 31-ը Հանձնաժողովն այդպիսի ծանուցում չի ստանում:

Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Եվրոպական հանձնաժողովի միջև 2023 թվականի ապրիլի 27-ին Բրյուսելում և 2023 թվականի օգոստոսի 1-ին Երևանում ստորագրված Հայաստանում ԵՄ աջակցությունը կրթությանը ֆինանսավորման համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	15.08.2023թ.

	
	№/14.2/36728-2023

	Համաձայնագիրը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն:

	3. Ֆինանսների նախարարություն
	17.08.2023թ.

	
	№Ն/5-2/15631-2023

	Հայաստանի Հանրապետության  և Եվրոպական հանձնաժողովի միջև 2023 թվականի ապրիլի 27-ին Բրյուսելում և 2023 թվականի օգոստոսի 1-ին Երևանում ստորագրված Հայաստանում ԵՄ աջակցությունը կրթությանը ֆինանսավորման համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն
	07.08.2023թ.


	
	№ԳՍ//23645-2023

	Հայաստանի Հանրապետության և Եվրոպական հանձնաժողովի միջև «Հայաստանում ԵՄ աջակցությունը կրթությանը» ֆինանսավորման համաձայնագրով  «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. Կրթության, գիտության, մշակույթի և սպորտի նախարարություն
	11.08.2023թ.

	
	№01/09.3/20899-2023

	Հայաստանի Հանրապետության և Եվրոպական հանձնաժողովի միջև 2023 թվականի ապրիլի 27-ին Բրյուսելում և 2023 թվականի օգոստոսի 1-ին Երևանում ստորագրվել է Հայաստանում ԵՄ աջակցությունը կրթությանը ֆինանսավորման համաձայնագիրը (այսուհետ՝ Համաձայնագիր), որով Եվրոպական միությունը Հայաստանի Հանրապետությանը կտրամադրի դրամաշնորհային հիմունքներով բյուջետային աջակցություն՝ 29.3 մլն եվրո ծավալով: Հայաստանի Հանրապետության կողմից համաֆինանսավորում չի նախատեսվում:

Ծրագրի նպատակն է բարձրացնել Հայաստանի կրթական համակարգի մրցունակությունը՝  ՀՀ կառավարության 2021-2026թթ. ծրագրով սահմանված կրթական բարեփոխումներին, ինչպես նաև ՀՀ կրթության մինչև 2030թ. զարգացման պետական ծրագրին ու դրանից բխող գործողությունների ծրագրին համահունչ։ 

Ծրագիրը, մասնավորապես, կենտրոնացված կլինի ԳՏՃՄ (գիտություն, տեխնոլոգիա, ճարտարագիտություն, մաթեմատիկա) առարկաների դասավանդման և ուսուցման որակի բարելավման վրա՝ համադրելով ֆորմալ  և նորարարական ոչ ֆորմալ կրթությունը՝ գյուղական համայնքներում բարձրորակ կրթական ծառայություններն ավելի մատչելի դարձնելու համար: Կավելացվի ԳՏՃՄ առարկաների ուսուցիչների քանակը՝ բարձրացնելով ԳՏՃՄ առարկաներն ուսումնասիրելու գրավչությունը և մեծացնելով ԳՏՃՄ առարկաներ սովորողների քանակը:

Ծրագիրը միտված է՝ ավելացնելու գյուղական տարածքներում բարձրորակ միջնակարգ կրթության ծառայություններին մասնակցող աշակերտների (հատկապես աղջիկների) թիվը և բարելավելու միջնակարգ կրթության համակարգի կառավարման արդյունավետությունն ու հաշվետվողականությունը։

Ծրագիրն կընդգրկի ՀՀ Արարատի, Կոտայքի ու Գեղարքունիքի մարզերի բոլոր դպրոցներն ու ՀՀ Սյունիքի մարզի Կապան և Գորիս քաղաքների 13 դպրոցները։ Դպրոցները կունենան վերանորոգված և կահավորված STEM լաբորատորիաներ, վերապատրաստված ուսուցիչներ և վերապատրաստման նորացված մեթոդաբանություն: Ծրագիրը կաջակցի ՀՀ կառավարության՝ օպտիմալացմանն ուղղված գործողությունների ծրագրի իրականացմանը, ներառյալ՝ դպրոցների կառուցումն ու վերանորոգումը: Գործողությունը կաշխատի նաև աշակերտների ուսումնառության արդյունքների գնահատման ազգային համակարգի բարելավման ուղղությամբ, կմշակվի և կգործարկվի դպրոցական փոխադրման համակարգ։ 

Լրացուցիչ տեխնիկական աջակցություն կտրվի ՀՀ ԿԳՄՍ նախարարությանը՝ ապահովելու բոլոր մակարդակներում՝ «Հայաստանի Հանրապետության կրթության՝ մինչև 2030 թվականի զարգացման պետական ծրագրի» արդյունավետ իրականացումը: Այն կաջակցի կրթական ոլորտի բարելավված կառավարման ինստիտուցիոնալ շրջանակի բարեփոխումներին՝ կենտրոնական և ապակենտրոնացված մակարդակներում կրթական ենթածրագրերի իրականացման և մշտադիտարկման համար կարողությունների զարգացման, ինչպես նաևւ պլանավորման և բյուջետավորման հետ կապված մարտահրավերներին դիմակայելու համար: Այն կամրապնդի քաղաքականության վերաբերյալ իրազեկմանը և հաղորդակցությանը՝ քաղաքականության բարեփոխումների նոր նախաձեռնությունների արդյունավետ ներդրմանը ուղեկցելու և միջազգային փորձաքննության հասանելիությունը դյուրացնելու համար:
	Ընդունվել է ի գիտություն:


 
